کێ داتوانێت بێده‌نگ بێت، له‌ ئاست به‌ردباران کردنی(دوعای په‌پوله‌) دا؟!!!
تاڤگه‌ سابیر
 راسته‌ توندوتیژی دژ به‌ ژنان و کچان له‌ کۆمه‌ڵگای    کوردیدا، ره‌گ و ریشه‌یه‌کی له‌مێژینه‌ی هه‌یه‌ و به‌ سه‌دان تاوان له‌ دژی ژنان، ئه‌نجامدراوه‌و تا هه‌نووکه‌ش ئه‌نجان ده‌درێت . زۆر جاریش خه‌ڵکی ئازادیخواز به‌ناوی داکۆکی کردن له‌ مافی ژنان، له‌ شیکردنه‌وه‌ و راڤه‌کردنی ئه‌م دیارده‌یه‌دا ، هۆکاره‌کانی روودانی بۆ کاریگه‌رییه‌ ده‌گێڕنه‌وه‌، که‌ ئاین و که‌لتووری ئیسلام به‌سه‌ر کۆمه‌ڵگای کوردیه‌وه‌ جێهێشتوه‌، ،زیاتریش له‌مه‌ گه‌لێگ جار له‌و تاوانانه‌ی دژ به‌ ژنان ئه‌نجام ده‌درێن، و توندوتیژی و مامه‌ڵه‌ و فرۆشتن و زۆر کاری تری ناڕه‌وا دژ به‌ ژن راسته‌وخۆ په‌نچه‌ی تۆمه‌تبارکردن بۆ ئاینی ئیسلام راده‌کێشن و ئیسلام ده‌خه‌نه‌ نێو قه‌فه‌سی تۆمه‌تباریانه‌وه‌و رێگه‌ به‌ خۆیان ده‌ده‌ن بێئینسافانه‌ دادگایی ئیسلام بکه‌ن . ته‌نانه‌ت هه‌ندێ جار به‌ ئاینێکی ته‌واو دژ به‌ ژن و کچان ئازادیه‌کانی مرۆڤ به‌گشتی و ژن به‌ تاییه‌تی وه‌سف ده‌که‌ن. دیمه‌نه‌کانی کوشتن و به‌ردبارانکردن و سوکایه‌تی پێکردنی کچێکی ته‌مه‌ن 17 ساڵ له‌ناو جه‌نگه‌ی شاردا و به‌ به‌رچاوی گشت ئه‌و خه‌ڵکه‌ و ئاسایشه‌وه‌، له‌لایه‌ن کۆمه‌ڵێک جه‌للادی به‌ناو مرۆڤ و خاڵی له‌ هه‌ر به‌زه‌یی و سۆزو هه‌ستێکی ئینسانیانه‌، مرۆڤ توشی شۆک و زاره‌تره‌کبوون ده‌کات. که‌ ده‌بینی له‌ سه‌رده‌می سه‌ده‌ی بیستویه‌که‌میندا و به‌ به‌رچاوی چه‌ندین رێکخراو و دامه‌زراوه‌ی داکۆکیکار له‌ مافی ژنان که‌ بابگه‌شه‌ و دروشمی بریقه‌داری ده‌سه‌ڵاتیان به‌رز کردۆته‌وه‌ ، باسی پاراستن مافی ژنان ده‌که‌ن. که‌چی که‌سانێک به‌وپه‌ڕی دڕنده‌یی و دڵڕه‌قیه‌وه‌، به‌ شێوازێک که‌ ئه‌وپه‌ڕی وه‌حشیگه‌ریه‌ ، په‌پوله‌یه‌کی ته‌مه‌ن 17 ساڵ به‌ردباران ده‌که‌ن و سوکایه‌تی پێده‌که‌ن تا ڕاده‌ی کوشتنی . بۆیه‌ هه‌ر که‌سێک تۆزقاڵێک ویژدانی هه‌بێت و له‌ مانای ئینسانیانه‌ی ژیان و مرۆڤ بگات به‌و دیمه‌نانه‌ له‌ ناخه‌وه‌ ده‌ه‌ژێت و توشی داهێزران ده‌بێت. کۆمه‌ڵگا و کۆنه‌په‌رستانی تاکه‌کانی ئه‌م کۆمه‌ڵگایه‌، به‌رهه‌مهێنه‌ری ئه‌م که‌لتووره‌ پڕ توندوتیژیه‌ن، نه‌وه‌ک ته‌نیا دژ به‌ ژنن، به‌ڵکو به‌رامبه‌ر یه‌کتریش ژن له‌لایه‌ن ئه‌و دڕندانه‌وه‌، ئه‌وانه‌ی ئه‌و گوڵه‌ سووره‌ بێده‌سه‌ڵاته‌یان (دوعا)ی په‌پوله‌یان به‌و شێوازه‌ دڕندانه‌ و مرۆڤانه‌یه‌ نه‌رگه‌سات کرد. ئه‌وانه‌ ئه‌و مرۆکوژانه‌ خه‌ڵکی به‌عشیقه‌که‌ به‌داخه‌وه‌(کوردی ئیزدین) ، کۆمه‌ڵگایه‌کدان بڕیاری مه‌رگی به‌نوێترین و ترسناکترین شێوازی به‌ردبه‌ری به‌سه‌ر ئه‌و به‌سته‌سزمانه‌دا ده‌ده‌ن و بێ حسابکردن بۆ ده‌وڵه‌ت و حکومه‌ت و یاسا. له‌ ووڵاتێکدا که‌ سه‌رکرده‌کانی هه‌ر خه‌ریکی ووتاری سه‌روه‌ری یاسان و ده‌ڵێن نابێت که‌س له‌یاسا گه‌وره‌ترو  به‌رزتربێت، به‌ به‌ردبارانی تامه‌رگ و رووتکردنه‌وه‌ی به‌  به‌رچاوی کۆمه‌ڵگایه‌که‌وه‌، که‌ رووتی بۆ ژن ناموس بردن و ئه‌تککردنیه‌تی و بڵاوکردنه‌وه‌ی به‌سیدی مۆبیل ه‌ک ئه‌وه‌ی که‌ کارێکی زۆر بۆێرو سه‌ربه‌رزییان ئه‌نجام دابێت. ئه‌م راستییه‌ ئه‌وه‌ ده‌سه‌لمێنێ که‌ ئه‌و کۆمه‌ڵگای کوردییه‌ توندوتیژی وه‌ک ره‌فتارێکی باو له‌ دژی ژناندا به‌رهه‌م ده‌هێنێ و به‌ ئایینیکی دیاریکراویشه‌وه‌ په‌یوه‌ست نییه‌. ئه‌و شێوازه‌ امرۆڤانه‌یه‌ و دووره‌ له‌ هه‌موو داب و نه‌ریت و به‌هایه‌کی ئایینی و ئه‌خلاقی و ئینسانی . به‌ به‌ردباراکردن و کوشتنیشی وازی لێناهێنن و له‌ناو ئاپۆڕی ئه‌و حه‌شاماته‌دا ، که‌ تا سه‌ر ئێسقان دواکه‌وتوویی و ئه‌قڵ داخراوی نیشان ده‌دات. وه‌ک سوکایه‌تی پێکردنێک و جۆرێک له‌ سزادان و ئازاری ده‌روونی، ته‌واوی جه‌سته‌ی ده‌رده‌خرێت و به‌زوومی کامێرای مۆبایله‌نیان وێنه‌ی ده‌گرن و تا دواتر بڵاوی بکه‌نه‌وه‌، هه‌روه‌ک ئه‌وه‌ی دیمان. به‌ به‌رچاوی سه‌دان که‌سه‌وه‌ به‌ردبارانی ده‌که‌ن و وێنه‌ی ڤیدیۆیی جه‌سته‌ی رووتی ئه‌و په‌پوله‌یه‌ بڵاو ده‌که‌ه‌وه‌. ئاخ ئه‌و گۆڵه‌ سووره‌ چ تاوانێکی کردووه‌، تا به‌و سه‌ختیه‌ سزای مه‌رگ و ریواکردنیشی به‌سه‌ردا بسه‌پێنرێت. گه‌رگریانه‌ی ئه‌وه‌ بکه‌ن گه‌وره‌ترین تاوانیش ئه‌نجام دابێت ،هیچ ئایین و شه‌ریعه‌تێک رێگه‌ نادات به‌و شێوازه‌ ماماڵه‌ی له‌گه‌ڵدا بکرێت. زۆر جار کۆمه‌ڵگای کوردی تاوانی کوشتنی ژنان به‌ناو ناموسه‌وه‌ ده‌مێکه‌ بۆت مۆرکی باوی کۆمه‌ڵگا رۆژهه‌ڵاتییه‌کان به‌ تایبه‌ت که‌لتووری کورد که‌ زۆر جار له‌ که‌لتووری ته‌ورو ژن کوژی چیدیکه‌ی لێ به‌رهه‌م ناهێنی، به‌تایبه‌ت له‌م ساڵانه‌ی دواییدا ، که‌ ئه‌م که‌لتووره‌ بووه‌ زه‌نگی مه‌ترسی بۆ کۆمه‌ڵگای کوردو هه‌رده‌م لێده‌دات. 

